
CANTO








Mostrato la cammisa allegramente

Quanno venette po lo parentato,

Che pareva na vesta de vattente,

Tanto che ne rommase conzolato,

Vedenno tanto nore a lo parente

Che nullo se l’havette mai penzato

E se ne iero alliegre; ma restaro

Le sogre, che cossi le conzigliaro:



Mo che me l’allecordo, è non me ncresce

Te dico figlia mia tu no scopare

La casa toa quanno mariteto esce,

E non volere ntierzo manco fare

Lo lietto, ne pigliare maie lo pesce

Pe la capo, e se te vuoie sfommecare

Ietta lo fuoco fora la fenesta

Ca nullo male agurio pò nce resta.



Se viene a scire prena, ed hai golio

De quarche cosa tienemente a l’ogna

O te tocca la nateca; fai ch’io

Fice a frateto nfronte na scalogna,

Che se ne desperaie lo figlio mio,

E foiette pe colera a Bologna,

A lo Leparo falle na vasata

Se no lo ninno ha la vocca spaccata.



E caccialo tre vote quanno è nato

A la fenesta; ca sarrà quieto,

La sera è tu lo chiamma sbregognato,

No lo chiammà pe nomme te lo beto

Ca da ianare non sarrà guastato

A la conola mpizza de segreto

Le fuerfece, e pò miette à la fenesta

Vallareiana, e statte sempre nfesta.




Acre-

